
ПРЕДЛОГ НА ЗАКОН ЗА  ДОПОЛНУВАЊЕ  НА 
ЗАКОНОТ ЗА АДМИНИСТРАТИВНИТЕ ТАКСИ  
Скопје, септември  2017 година

ВОВЕД:

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ
Со Законот за административните такси е пропишано плаќање на административни такси за списите и дејствата во управните работи кај органите на државната управа, органите на општината, органите на општините во Градот Скопје и органите на Градот Скопје, како и за другите предмети и дејства кај органите на државната управа и другите државни органи и организации во Република Македонија, како и кај дипломатските и конзуларните претставништва на Република Македонија во странство.
Административните такси се плаќаат во висина пропишана со Тарифата за административните такси која е составен дел на Законот. 
Со Предлогот на Законот за дополнување на Законот за административните такси се врши усогласување на одредбите од овој закон со измените на Законот за превоз во патниот сообраќај („Службен весник на Република Македонија” бр.37/16).
Поради усогласување со горенаведениот закон се утврди потреба од предложеното дополнување на Законот за административните такси.
II. ЦЕЛИ, НАЧЕЛА И ОСНОВНИ РЕШЕНИЈА
Предложените законски дополнувања се во функција на усогласување на Законот за административните такси со Законот за превоз во патниот сообраќај.
Законот чие донесување се предлага се заснова на истите начела врз кои се заснова законот чие  дополнување се предлага. 

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА
Предложените дополнувања на Законот за административните такси  предизвикуваат незначителни фискални импликации врз Буџетот на Република Македонија и буџетите на општините.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
Спроведувањето на Предлог на Законот за дополнување на Законот за административните такси ќе предизвика незначителни фискални импликации врз Буџетот на Република Македонија и буџетите на општините. 
Предлог на Закон за дополнување на
Закон за административните такси
Член 1
Во Законот за административните такси („Службен весник на Република Македонија” бр.17/93, 20/96, 7/98, 13/01, 24/03, 19/04, 61/04, 95/05,  70/06, 92/07, 88/08, 130/08, 6/10, 145/10, 17/11, 84/12, 192/15 и 23/16), во членот 37 во Тарифниот број 15 во точката 2) по подточката 14 се додава нова подточка 15 која гласи:
„15.  за организација на превоз на стоки 





14.000“
По  точката 10) се додава нова точка 11) која гласи:
„11) За продолжување на важноста на лиценците за вршење на одделни видови на превоз во патниот собраќај:

1. за општински линиски превоз на патници                                                            3.000
2. за меѓуопштински линиски превоз на патници                                                 4.000
 3. за слободен  превоз на патници                                                                                 3.000 
4. за превоз на патници за сопствени потреби                                                         2.000

5. за  автотакси превоз на патници                                                                                 1.500

6. за јавен превоз на стоки                                                                                                  3.000

7. за превоз на стоки за сопствени потреби                                                                2.000

8. за меѓународен линиски превоз на патници                                                        7.000  
9. за меѓународен слободен превоз на патници                                                       7.000

10. за меѓународен превоз на патници за сопствени потреби                          2.000
11. за меѓународен  јавен  превоз на стоки                                                                  7.000

12. за меѓународен превоз на стоки за сопствени потреби                                2.000
13. за организација за превоз на стоки                                                                         7.000“  
Член 2

Овој закон влегува во сила осмиот ден од денот на објавувањето во „Службен весник на Република Македонија“.

ОБРАЗЛОЖЕНИЕ
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ НА ЗАКОНОТ ЗА   ДОПОЛНУВАЊЕ  НА ЗАКОНОТ ЗА АДМИНИСТРАТИВНИТЕ ТАКСИ
Со членот 1 од предложените дополнувања се врши усогласување на одредби од Законот за административни такси со Законот за превоз во патниот сообраќај, односно се пропишуваат намалени износи на административните такси кои се наплатуваат при продолжување на лиценците за превоз во патниот сообраќај.  
Со членот 2 од Предлог на Законот се пропишува завршна одредба за влегување во сила на законот.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ
Со предложените дополнувања во Законот, се предлага дополнување на постојните решенија на Законот, и истите се меѓусебно поврзани. 

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со денот на влегувањето во сила на дополнувањата на Законот за административните такси одредби од истиот ќе бидат усогласени со Законот за превоз во патниот сообраќај.
ТЕКСТ НА ОДРЕДБИТЕ НА ЗАКОНОТ ЗА АДМИНИСТРАТИВНИТЕ ТАКСИ 
КОИ СЕ  ДОПОЛНУВААТ 
Член 37
	Тарифен број 15


	1) За издавање на потврда за исполнување на техничко експлоатационите услови на возила со кои се врши превоз во патниот сообраќај (за секое возило)
	540
	

	2) За издавање на лиценца за вршење на одделни видови на превоз на патници и стока во внатрешниот и меѓународниот  патен сообраќај и тоа:
	
	

	1. за општински линиски превоз на патници 
	6.000
	

	2. за меѓуопштински линиски превоз на патници
	8.000
	

	3. за слободен  превоз на патници 
	6.000
	

	4. за превоз на патници за сопствени потреби
	4.000
	

	5. за  автотакси превоз на патници 
	3.000
	

	6. за јавен превоз на стоки 
	6.000
	

	7. за превоз на стоки за сопствени потреби 
	4.000
	

	8. за меѓународен линиски превоз на патници
	14.000 
	

	9. за меѓународен слободен превоз на патници 
	14.000
	

	10. за меѓународен превоз на патници за сопствени потреби 
	 4.000
	

	11. за меѓународен  јавен  превоз на стоки 
	14.000
	

	12. за меѓународен превоз на стоки за сопствени потреби 
	 4.000
	

	13. сертификат  за  возач  за  учество  во  меѓународниот превоз на патници и стоки 
	100
	

	14. сертификат за професионална компетентност на управителот и овластено лице одговорно за превоз    
	 200
	

	3) За издавање на дозвола за меѓуопштински линиски превоз на патници по примерок
	3.000
	

	4) За дозвола за посебен меѓуопштински линиски превоз на патници
	1.000
	

	5) За регистрација на линија и возен ред на превозник во меѓуопштински патен сообраќај - за секоја линија по 
	   600
	

	6) За издавање на дозвола на домашен превозник да може да врши превоз на патници на редовна линија во меѓународниот патен сообраќај за секој примерок од дозволата
	8.000
	

	7) За издавање на дозвола на странски превозник да може на редовна линија да врши превоз на патници во меѓународниот патен сообраќај и тоа:
	
	

	1. во билатерален сообраќај - 
	
	350

	2. во транзитен сообраќај -
	
	350

	8) За заверка на возен ред односно ценовник на редовна линија на која домашен и странски превозник врши превоз на патници во меѓународниот патен сообраќај и тоа:
	
	

	1. за домашен превозник 
	1.600
	

	2. за странски превозник      
	
	45

	9) За издавање на дополнителен примерок на исправка од овој тарифен број и тоа:
	
	

	1. за домашен превозник 
	600
	

	2. за странски превозник  
	
	20

	10) За решение за одобрување  на привремен прекин или трајно запирање на превозот на патници на редовна линија во меѓуопштински односно во меѓународниот патен сообраќај и тоа:
	
	

	1. за домашен превозник 
	300
	

	2. за странски превозник 
	
	45


	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	


